
 

 

 
 
Broj: 
Sarajevo, __.__.2022. godine 
 
 

 
Na osnovu člana 26. stav 1. tačka 2. i člana 74. stav 1. Statuta Grada Sarajeva („Službene novine 
Kantona Sarajevo”, broj 34/08 – prečišćeni tekst), Gradsko vijeće Grada Sarajeva, na __. sjednici 
održanoj __.__.2022. godine, usvojilo je  
 
Izvještaj o provođenju Odluke o spomenicima i umjetničkim skulpturama od značaja za Grad 
Sarajevo za 2021. godinu 

                                                
 

                                                                             PREDSJEDAVAJUĆI GRADSKOG VIJEĆA  
 

                                                                           Jasmin Ademović 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 

 

 
 
 
 
 
 
 
 
 
 
 

IZVJEŠTAJ 
 O PROVOĐENJU ODLUKE O SPOMENICIMA OD ZNAČAJA ZA GRAD SARAJEVO 

ZA 2021. GODINU 

Sarajevo, mart 2022. godine 

 



 

 

U skladu sa Programom rada Gradskog Vijeća za 2022. godinu pripremljen je Izvještaj o provođenju 
Odluke o spomenicima od značaja za Grad Sarajevo za 2021. godinu. 
 
Odlukom o spomenicima i umjetničkim skulpturama od značaja za Grad Sarajevo („Službene novine 
Kantona Sarajevo“ , br. 49/19, 28/20 – ispravka) definisan je kriteriji za utvrđivanje spomenika od 
značaja za Grad Sarajevo, vrste spomenika, način podnošenja inicijative za podizanje spomenika od 
značaja za Grad Sarajevo, uslovi i postupak za podizanje spomenika od značaja za Grad Sarajevo kao 
i način održavanja i zaštite spomenika podignutih u skladu sa ovom Odlukom. 
 
Donesene su odluke o podizanju spomenika i spomen-ploča kako slijedi: 
 

1. Odluka o podizanju spomen-obilježja Kazani 
 
Kako je i planirano Programom podizanja spomenika od značaja za Grad Sarajevo 2021. godine 
donesena je Odluka o podizanju spomen-obilježja Kazani („Službene novine Kantona Sarajevo“, broj 
45/21). Na osnovu donesene Odluke urađen je glavni projekat te se pristupilo izradi spomen-obilježja 
i izvođenje radova i postavljanje spomen-obilježja. 
 
Sa ciljem provođenja inicijative Gradskog vijeća Grada Sarajeva za podizanje spomen-obilježja 
žrtvama na Kazanima, Federacija BiH je doznačila Gradu Sarajevu iznos od 5.000,00 KM još 2014. 
godine te je ovaj iznos u potpunosti utrošen na nabavku detaljnog geodetskog snimka lokaliteta i 
sufinasiranje izrade samog spomen-obilježja uz sredstva Grada Sarajeva. 
 

2. Odluka o podizanju spomen-ploče poginulim pripadnicima Zelenih beretki pri akciji 
oslobađanja kote 1162 – Vidikovac 

 
Udruženje Zelene beretke podnijelo je inicijativu za postavljanje spomen-ploča poginulim 
pripadnicima Zelenih beretki pri akciji oslobađanja kote 1162 – Vidikovac na dolaznoj stanici 
Trebevićke žičare Ramo Biber u 2019. godini. Komisija za spomenike Gradskog vijeća prepoznala 
je ovu inicijativu kao spomen-ploču od značaja za Grad Sarajevo te je pokrenuta redovna procedura 
postavljanja ove ploče. Međutim, prethodna administracija nije bila saglasna sa traženim dizajnom 
spomen-ploče i lokacijom te je cijela procedura na traženje podnosioca inicijative obustavljena.  
Udruženje Zelene beretke obnovilo je ovu inicijativu krajem 2021. godine te je nova administracija 
prihvatila predloženo idejno rješenje i donesena je Odluka o podizanju Spomen-ploče poginulim 
pripadnicima Zelenih beretki pri akciji oslobađanja kote 1162 – Vidikovac („Službene novine 
Kantona Sarajevo“, broj 2/22).   
Postavljanje Spomen-ploče je planirano u prvom kvartalu 2022. godine. 
 
 
Realizacija započetih projekata 
 

1. Spomenik bosanskom kralju Tvrtku I Kotromaniću 
 

Grad Sarajevo je u 2021. godini, kako je i planirano Programom podizanja spomenika od značaja za 
Grad Sarajevo 2021. godine, utvrdio lokaciju za podizanje spomenika bosanskom kralju Tvrtku I 
Kotromaniću na zemljištu označenom kao k.č. 1608 K.O. Sarajevo IV (novi premjer), Park između 
zgrada Zemaljske vlade (zgrada Predsjedništva i Kantona Sarajevo). 
Na osnovu izabrane lokacije krajem 2021. godine raspisan je konkurs za najbolje idejno rješenje 
budućeg spomenika. U februaru 2022. godine izabrano je najbolje idejno rješenje na osnovu kojeg će 



 

 

se raditi i Glavni projekat kako bi se do kraja 2022. godine podigao ovaj spomenik od značaja za 
Grad Sarajevo, kao i za državu Bosnu i Hercegovinu.  
 

2. Spomen-obilježje „HVO Sarajevo” 
 

Gradsko vijeće je donijelo Odluku o podizanju ovog spomen-obilježja na sjednici održanoj 
29.01.2020. godine („Službene novine Kantona Sarajevo“, broj 5/20) te Odluku o izmjeni Odluke 
Spomen-obilježje „HVO Sarajevo”, broj 01-G V-02-927/20 na sjednici  održanoj 30.09.2020. godine. 
Grad Sarajevo je izradio glavni projekat te pribavio odobrenje za građenje od nadležne općine i 
odabrao izvođača radova na ovom spomen-obilježju. U prvom kvartalu 2022. godine planira se 
podizanje Spomen-obilježja „HVO Sarajevo”. 
 
Razmatrane inicijative i programi u 2021. godini 
 

1. Komisija za spomenike Gradskog vijeća  razmatrala je Inicijativu za podizanje spomen-
obilježja ubijenom učeniku Denisu Mrnjavcu ispred Srednje mašinske-tehničke škole u 
Sarajevu koju je podnio gradski vijećnik Adi Škaljić te je prihvaćena kao spomenik od 
značaja za Grad Sarajevo, a realizovat će se kada ste steknu uslovi. 
 

2. Komisija za spomenike Gradskog vijeća razmatrala je Inicijativu za podizanje spomenika 
„Ženi Sarajeva” i potvrdila je stav Komisije iz 2016. godine da je navedeni spomenik od 
značaja za Grad Sarajevo. Sugerisano je Udruženju „Obrazovanje gradi BiH“, kao 
podnosiocu inicijative, a uzevši u obzir Odluku o spomenicima od značaja za Grad 
Sarajevo gdje je propisano da se idejno rješenje u užem gradskom jezgru dobavlja putem 
konkursa, da razmotri eventualne lokacije u općinama Novo Sarajevo i Novi Grad kako 
bi ponuđeno idejno rješenje moglo biti i realizovano kad se steknu uslovi. 

 
3. Komisija za spomenike Gradskog vijeća uputila je inicijativu Gradskom vijeću da svojim 

zaključkom zaduži gradonačelnicu da razmotri mogućnost Grada Sarajeva da podigne 
spomenik Batonu Desidijatskom, kao spomenik od interesa za Bosnu i Hercegovinu. 
Obrazloženje: 
Baton Dezidijatski je bio politički i vojnički dužnosnik desidijatske civitas, autonomne 
teritorijalno-upravne i administrativne jedinice u okvirima rimske provincije Ilirik. 
Dezidijati su ilirski narod koji je u periodu od IV st. p.n.e. do zaključno sa II st. n.e. 
dominirao prostorom Gornje Bosne i dolinom rijeke Lašve. Rođen između 40. i 30. godine 
p.n.e., vjerojatno u jednoj u uglednijih desidijatskih porodica, on je imao istaknutu karijeru 
i u okvirima svoje matične civitas, ali je vjerojatno bio i u rimskoj službi. U proljeće 6. 
god. n.e. stao je na čelo Velikog Ilirskog ustanka koji je izbio zbog izrabljivanja i 
ekonomskog i socijalnog iskorištavanja naših ljudi od strane imperijalne vlasti. Ubrzo je 
postao i jedan od dvojice glavnih vođa Ilirskog Saveza, prve organizacije koja je ujedinila 
razjedinjene narode i plemena koja su naseljavala današnji ilirsko-slavenski prostor. 
Veliki Ilirski ustanak je bio i najveći i najteži rat koji je Imperija vodila još od rata sa 
Hanibalom gdje je bilo angažirano skoro 190.000 profesionalnih i dobro obučenih vojnika 
koji nisu vojnički porazili ilirski savez, već je ustanak ugušen zbog izdaje. 
 

4. Po planu rada Gradskog vijeća i propisima Odluke o podizanju spomenika i umjetničkih 
skulptura od značaja za Grad Sarajevo, Komisija za spomenike je razmatrala, a Gradsko 
vijeće usvojilo je Plan podizanja spomenika od značaja za 2022. godinu. 


